[bookmark: _GoBack]U cilju jačanja sistema civilne zaštite Grada Mostara, danas je izvršena primopredaja novog teretnog vozila koje je nabavila Civilna zaštita Grada Mostara. 

Grad Mostar je u sklopu obaveznih i kontinuiranih aktivnosti  opremanja službi zaštite i spašavanja osim ovog vozila izvršio nabavku tri nove radne mašine: mini demper, mini bager i valjak.

Vozilo i radne mašine su nabavljene za opremanje Službe zaštite i spašavanja za čistoću i asanaciju terena koja je oformljena u J.P. Komunalno d.o.o. Mostar.

Ovom nabavkom Služba za čistoću i asanaciju terena je povećala spremnost za vršenje poslova zaštite i spašavanja koji su utvrđeni za fazu spašavanja, fazu otklanjanja  i saniranja posljedica kao i pružanja pomoći u slučajevima prirodne ili druge nesreće.

Grad Mostar nastavlja kontinuirano opremanje gradskih službi zaštite i spašavanja, na osnovu iskazanih stvarnih potreba službi, kako bi što bolje i kvalitetnije obavljali svoje zadatke, jer je sigurnost građana prioritet a svaka nova oprema i ulaganje u službe zaštite i spašavanja doprinosi njihovoj efikasnosti. 

Službe zaštite i spašavanja su jedan od organizacijskih oblika  civilne zaštite  koji su  utvrđeni u članu 40. Zakona o zaštiti i spašavanju ljudi i materijalnih dobara od prirodnih i drugih nesreća („Sl. novine Federacije BiH“, br. 39/03, 22/06 i 43/10).

	Služe zaštite i spašavanja se obrazuju u pravnim subjektima iz člana 32. spomenutog Zakona čija je redovna  djelatnost bitna za zaštitu i spašavanje ljudi i materijalnih dobara od prirodnih i drugih nesreća. Namijenjene su  za obavljanje poslova iz svoje djelatnosti  u  sve tri faze zaštite i spašavanja ljudi i materijalnih dobara od prirodnih i drugih nesreća (Faza I - Faza preventivne zaštite, Faza II -  Faza spašavanja i Faza III – Faza otklanjanja posljedica).

Služe zaštite i spašavanja se obrazuju  na razini općine, grada,  kantona  i  Federacije Bosne i Hercegovine, zavisno od potreba utvrđenih kroz  procjene ugorženosti  od prirodnih i drugih nesreća. Odluku o pravnim osobama (sredinama) u kojima se obrazuju službe zaštite i spašavanja,  zadacima i namjeni službi,  njihovoj veličini  i drugim pitanjima o obrazovanju službi zaštite i spašavanja donose:  za  nivo općine - općinski načelnik, za nivo grada-gradonačelnik,  za nivo kantona -  vlada kantona i  za nivo Federacije BiH -Vlada Federacije BiH.

